
 
 

 

 2تر 1 له : د پاڼو شمیره

 german.de-maqalat@afghan  ښت تاسو همکارۍ ته رابولي.  په دغه پته له موږ سره اړیکه ټینگه کړئنافغان جرمن آنلاین په در

 له لیکنه له رالیږلو مخکې په ځیر و لولـئ: دلیکنې د لیکنیزې بڼې پازوالي د لیکوال په غاړه ده ، هیله من یو خپیادونه

 
 

AFGHAN GERMAN ONLINE  
http://www.afghan-german.com 
http://www.afghan-german.de  
 

 باشد ینم نیلزوماً نظر افغان جرمن آنلا سندهیدهٔ نویعق ،باشدیمضمون م ۀسندیمتن و شکل بدوش نو تیمسئوول

 
۳۱/۱۲/۲۰۲۳                 بدالغفور لېوال ع

         

 ویشت کاله روسته پینځه 
 

 - ۲-هوسۍ 

 

 .زه پینځه ویشت کلن وم، چې د وطن بدو حالاتو د »هوسۍ« منظومې الهام راباندې ووراوه
 

ولوستله، ورویې غوښتلم، په سترګو کې یې یو زما ارواښاد استاد اکاډمیسین پوهاند عبدالشکور رشاد، چې هوسۍ 
 : څاڅکی لا ډنډ ولاړ و، درانه غږ یې له غریو سره نور ابهت هم موندلی و. راته یې وویل

 

د هوسۍ په اړه مې خپل تأثر کښلی دی، که چاپوله دې، بیا یې ورسره خپور کړه. او له دې سره یې په خپل ښکلي 
 .ه باب« راوسپارله خط لیکلې سریزه » د هوسۍ د ډرامې پ

 

 : تر دې ورهاخوا د استاد یوې بلې خبرې پرهغه مهال حیران کړم، استاد وویل
 

  «...هوسۍ په داسې ځای پای ته رسېدلې، چې له دې ځایه بېرته هم پیلېدلای سي. خدای ج دې پر وطن ورحمیږي»

 2تر 2 له : پاڼو شمیرهد 

 german.de-maqalat@afghan  ښت تاسو همکارۍ ته رابولي.  په دغه پته له موږ سره اړیکه ټینگه کړئنافغان جرمن آنلاین په در

 لیکوال په غاړه ده ، هیله من یو خپله لیکنه له رالیږلو مخکې په ځیر و لولـئ: دلیکنې د لیکنیزې بڼې پازوالي د یادونه

 

هوسۍ د دویمې برخې د لیکلو تلوسه راپېښه  د ارواښاد استاد له کراماتو ډکې وړاندوینې ته هغه مهال ځیر شوم، چې د  
 .شوه

 

دا دی پوره پینځه ویشت کاله روسته، داسې مهال، چې زه د خپل ژوند پر پنځوسم درشل ګام ږدم، د هوسۍ دویمه 
 . کښل پیلوم، بلکې دوه فصله مې کښلې دهبرخه

 

لیکي. د هېڅ پېښې په اړه مې وړاندې   زه هوسۍ نه لیکم. هوسۍ بیا، د هماغه لومړي ځل په څېر، ځان پخپله راباندې
 . فکر کړی نه دی، هوسۍ لکه الهام راباندې اوري

 

 . هره پېښه، هره صحنه، هر داستاني شخصیت یې په مخه راځي او ځان راپېژني
 

  .دا څو شپې مې خوب ګډوډ دی، د هوسۍ بېلابېلې صحنې په خوب وینم. ناارام یم، ستومانه یم، خپه او غمجن یم
هوسۍ د وطن د غمیزې داستان دی، کاشکې مو د وطن د خوښیو کیسې لیکلای. کاشکې مو د مینې او عشق داستانونه 

 ...کښلی
 

هوسۍ زخمي ده، د خپلواکۍ هوسۍ لاهم په سپېڅلې زمکه او پاکو اوبو د غنمو کرل غواړي، چې وطن له ربړو 
 ...خلاص شي

 

 . اویا کلنۍ کې د هوسۍ درېیمې برخې لیکلو ته اړ شمه پینځهپ -که ژوندی وپاېیدم  -خدای دې نه کوي، چې 
  .کاشکې هوسۍ خپل ارمان ته ورسیږي او زه خپله بله منظومه په یوه عاشقانه و عارفانه کیسه راوڅرخولای شم

 دعا کوئ،  
 

 . هوسۍ به ژر ستاسو د سترګو ترمخ راڅرګنده شي
 

 ان شاءالله

